
Ղեկավարվելով Հայաստանի Հանրապետության անտառային օրենսգրքի 32-րդ և 34-րդ հոդվածներով, հողային օրենսգրքի 75-րդ հոդվածի 1-ին մասի 2-րդ կետով՝ Հայաստանի Հանրապետության կառավարությունը որոշում է.

1. Հետ վերցնել «Հայանտառ» պետական ոչ առևտրային կազմակերպությանն անհատույց անժամկետ օգտագործման իրավունքով ամրացված՝ Երևանի վարչական սահմաններում գտնվող` «Երևանի անտառտնտեսություն» մասնաճյուղի Երևանի անտառպետության (անտառտնտեսության տարածքային միավոր) 7-րդ քառակուսու 21-րդ և 24-րդ տեղամասերում գտնվող 3 հեկտար անտառային հողը՝ համաձայն հավելվածի:

2. Սույն որոշման 1-ին կետում նշված երեք հեկտար անտառային հողն  անհատույց օգտագործման իրավունքով անժամկետ տրամադրել «Հայաստանի ազգային սկաուտական շարժում» հասարակական կազմակերպությանը` մշակութային նպատակով` սկաուտական պարապմունքներ, համահայաստանյան ու միջազգային բանակումներ կազմակերպելու համար::

3. Առաջարկել Երևանի քաղաքապետին` որոշումն ուժի մեջ մտնելուց հետո, ՀՀ օրենսդրությամբ սահմանված կարգով սույն որոշման 1-ին կետում նշված երեք հեկտար անտառային հողն առանձնացնել որպես առանձին գույքային միավոր և մեկամսյա ժամկետում ապահովել այդ անտառային հողի անհատույց անժամկետ օգտագործման պայմանագրի կնքումը «Հայաստանի ազգային սկաուտական շարժում» հասարակական կազմակերպության հետ:

4. Սույն որոշման 2-րդ կետի ուժով ծագած իրավունքի պետական գրանցումն, ինչպես նաև անտառային հողը որպես առանձին գույքային միավոր առանձնացնելու հետ կապված համապատասխան վճարները իրականացնել «Հայաստանի ազգային սկաուտական շարժում» հասարակական կազմակերպության միջոցների հաշվին:
Հավելված

ՀՀ կառավարության 2014 թվականի

----------------------ի N       -Ա որոշման

Հիմնավորում

 «Հայաստանի ազգային սկաուտական շարժում» հասարակական կազմակերպությանն անհատույց անժամկետօգտագործման իրավունքով տարածք տրամադրելու մասին որոշման նախագծի ընդունման անհրաժեշտության վերաբերյալ

1. Իրավական ակտի ընդունման անհրաժեշտությունը (նպատակը)

<<Հայաստանի ազգային սկաուտական շարժում>> հասարակական կազմակերպությունը մանկապատանեկան, երիտասարդական, կամավորական, արտադպրոցական, ապաքաղաքական և ապառազմական կազմակերպություն է, որի նպատակն է դաստիարակել պատասխանատու, գիտակից, հասարակայնորեն ակտիվ, հոգեպես ամուր, հայրենասեր երիտասարդ սերունդ: 

<<Հայաստանի ազգային սկաուտական շարժում>> հասարակական կազմակերպությունն ունի բազմաթիվ անդամ, որոնց գերակշիռ մասն անչափահասներ են:

ՀՀ կառավարության 05.12.2000թ. N 799 որոշմամբ` Հայաստանի Հանրապետությունում պատանիների շրջանում տարվող դաստիարակչական աշխատանքների կատարելագործման ու մանկապատանեկան զբոսաշրջության զարգացման նպատակով, <<Ոռոգում>> փակ բաժնետիրական ընկերության ՀՀ Արագածոտնի մարզում գտնվող Բյուրականի հանգստյան տունը` 4022 հազար դրամ հաշվեկշռային արժեքով, անհատույց սեփականության իրավունքով հանձնվել է <<Հայաստանի ազգային սկաուտական շարժում>> հասարակական կազմակերպությանը: ՀՀ կառավարության 2011 թվականի ապրիլի 21-ի N533-Ն որոշմամբ «Հայանտառ» ՊՈԱԿ-ի «Արագածոտնի անտառտնտեսություն» մասնաճյուղի Բյուրականի անտառպետության մեկ հեկտար անտառային նշանակության հողամասը փոխադրվել է հատուկ պահպանվող տարածքների կատեգորիա և անհատույց (մշտական) օգտագործման իրավունքով տրամադրվել է «Հայաստանի ազգային սկաուտական շարժում» հասարակական կազմակերպությանը` խաղահրապարակ կառուցելու համար:   

Վերջին 10 տարվա ընթացքում կազմակերպության միջոցներով իրականացվել են շինարարական աշխատանքներ, ստեղծվել են անհրաժեշտ պայմաններ 600 անձի հաշվարկով միջոցառումներ կազմակերպելու համար: Սակայն, հաշվի առնելով համահայկական միջոցառումների նկատմամբ հետաքրքրության և դրանց մասնակցել ցանկացողների թվի տարեց-տարի աճը, ինչպես նաև այն հանգամանքը, որ կազմակերպության զբաղեցրած ներկայիս տարածքն իր չափերով և պայմաններով չի բավարարում պահանջներին` սկաուտական պարապունքներ, համահայաստանյան ու միջազգային բանակումներ կազմակերպելու համար, երեք հեկտար հողատարածք տրամադրելու դեպքում կազմակերպությանը հնարավորություն կընձեռվի առավել արդյունավետ կազմակերպել իր գործունեությունը:

2. Որոշման ընդունման դեպքում ակնկալվող արդյունքները
Որոշման ընդունման դեպքում կազմակերպությունը կապահովի իր կանոնադրական խնդիրների կատարումը, ավելի մեծ թվով պատանիներ կներգրավվեն Հայաստանում կազմակերպվող սկաուտական միջոցառումներին, որն իր հերթին կնպաստի մանկապատանեկան զբոսաշրջության զարգացմանը,

Հատկապես սփյուռքից սկաուտական միջոցառումներին մասնակցող պատանիների թվաքանակը կաճի, որի արդյունքում ի հաշիվ նրանց հարազատների, կավելանա նաև Հայաստան այցելողների թիվը: 

Տարածքի տրամադրման դեպքում կազմակերպությանը հնարավորություն կընձեռվի բարելավելու առկա պայմանները, միջոցառումները դարձնելու առավել արդյունավետ և պատանիների համար գրավիչ ու հետաքրքիր, ինչպես նաև պայմաններ կստեղծվեն ոչ միայն համահայկական, այլև միջազգային բնույթի միջոցառումներ կազմակերպելու համար:
ՀՀ գյուղատնտեսության նախարար 
Սերգո Կարապետյան
Տեղեկանք
 «Հայաստանի ազգային սկաուտական շարժում» հասարակական կազմակերպությանն անհատույց անժամկետ օգտագործման իրավունքով տարածք տրամադրելու մասին որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացման կամ նվազեցման բացակայության մասին 

 «Հայաստանի ազգային սկաուտական շարժում» հասարակակակն կազմակերպությանն անհատույց (մշտական) օգտագործման իրավունքով տարածք տրամադրելու մասին որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում

Տեղեկանք

 «Հայաստանի ազգային սկաուտական շարժում» հասարակական կազմակերպությանն անհատույց անժամկետ օգտագործման իրավունքով տարածք տրամադրելու մասին որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
 «Հայաստանի ազգային սկաուտական շարժում» հասարակակակն կազմակերպությանն անհատույց անժամկետ օգտագործման իրավունքով տարածք տրամադրելու մասին որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում

ՀՀ գյուղատնտեսության նախարար 
Սերգո Կարապետյան
Ամփոփաթերթ
 «Հայաստանի ազգային սկաուտական շարժում» հասարակական կազմակերպությանն անհատույց անժամկետ օգտագործման իրավունքով տարածք տրամադրելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտեի նախագահ

2014-01-14

Ե/7.2/98-14
	Առարկություններ և առաջարկություններ չկան:

	-
	-

	Երևանի քաղաքապետ
2014-01-10
01/7-73430Հ
	Առարկություններ և առաջարկություններ չկան
	-
	-

	ՀՀ արդարադատության նախարար

2014-02-03
01/535-14

	1. Որոշման նախագծի վերնագրում «Ն» տառն անհրաժեշտ է փոխա​րինել «Ա» տառով՝ նկատի ունենալով իրա​վա​կան ակտի բնույթը: Հիշյալ դիտողությունը բխում է «Իրավական ակտերի մասին» ՀՀ օրենքի 2-րդ հոդվածի 5-րդ մասի պահանջներից: 

Նույն դիտողությունը վերաբերում է նախա​գծով հաստատվող հավել​վածին:
2. Նախագծի 1-ին կետում «անտառպե​տության» բառը հստա​կեցման կարիք ունի:
3. Նախագծում տերմին​ների հստակեցման կարիք կա, քանի որ նախագծի 1-ին կետով նախատեսված է «անտա​ռային հողեր» արտա​հայտությունը, իսկ 2-րդ կետով՝ «անտառային նշանակության հողա​մաս» արտահայտությու​նը: Այդ առումով անհրա​ժեշտ է նկատի ունենալ «Իրավական ակտերի մասին» ՀՀ օրենքի 36-րդ հոդվածի պահանջները:
4. Նախագծի 3-րդ կետում «քաղաքապե​տին» բառից հետո անհրաժեշտ է լրացնել «որոշումն ուժի մեջ մտնելուց հետո» բառերը:

  5. Նախագծից անհրա​ժեշտ է հանել 5-րդ կետը, քանի որ այն չի բխում  «Իրավական ակ​տերի մասին» Հայաս​տանի Հանրապե​տու​թյան օրենքի 60-րդ հոդվածի 1-ին մասի պահանջներից: 
	Ընդունվել է:
Ընդունվել է:
Ընդունվել է:
Ընդունվել է:
Ընդունվել է:

	Կատարվել են համապատաս​խան փոփոխություններ
Նախագծի 1-ին կետում` փակագծերում տրվել է հստակեցում:

Կատարվել են համապատաս​խան փոփոխություններ:
Կատարվել են համապատաս​խան լրացումներ:

Կատարվել են համապատաս​խան փոփոխություններ:




ՀՀ գյուղատնտեսության նախարար 
Սերգո Կարապետյան
